
Aningaasarsianik akileraarutit pillugit Inatsisartut inatsisaata allanngortinneqarneranik Inatsisartut
inatsisissaattut siunnersuut

(Aningaasagarnermut Akileraartarnermullu Naalakkersuisoq)

(Siullermeerineq)

Siunnersuutip sagqummiunnegarneranut aallarniutigalugu Demokraatit qujarusupput.
Akileraartitsisinnaatitaanerput naapertuuttumik, nunallu assigiinngitsut akornanni malittarisassat
naapertorlugit ingerlannegarnissaanik qulakkeerissalluni akileraartarnermi inatsiserput
nutarsarnegartariagartoq pinegarpogq. Kalaallit Nunaanni akileraartarnermi tunngaviup
illersornegarnissaanik siunertaasoq eqqorlunilu pingaarutegarpog.

llutigisaanik allannguutit naammassineqartut inuussutissarsiutilinnut ogimaagatigiinnissaat,
nalegquttumillu atorneqarsinnaanissaat aalajangiisuuvoq. Aalajangersagassatut siunnersuutigineqartut
ilaat — pingaartumik § 38 nutaaq — suliffegarfinnut mikinerusunut, ingerlatseqatigiiffinnullu ilaqutariinnit
ingerlanneqartunut siunertaanngitsumik kingunegarsinnaanera ernumagaarput.

Oqgaasertassatut siunnersuutigineqartoq, pingaartumik nuunnermi imaluunniit piginnittut nikinnerini
marloriaammik akileraartussaatitaanermik kinguneqartitseratarsinnaavoq. Taassumap kingunerisaanik
suliffeqarfiit aningaasanut akileraaruseriikkanut akileraagqunegarsinnaapput, tamannalu pillugu
suliffeqarfik kinguaariit tulliinut ingerlateqqginnagu matussallugu pilerinarnerunissaanik
kinguneqarsinnaalluni. Taamaassanngikkaluarpog.

Piginnittoq imaluunniit pisortaaneq nunatsinnit nuunniarluni aalajangernera patsisaalluni, suliffegarfillu
maani suli ingerlatsiguni, suliffissaqartitsigunilu malittarisassat akileraarusiinermik aamma
kingunegassanngillat. Naleqqutinngittutut iinnarani, aammali Kalaallit Nunaanni suliffegarfinnut
aningaasaleerusussuseqarnermut annikillisaagataarartarsinnaavoq. Maani suliffegarfinnik
ingerlatsinissamik kajumissaarisumik akileraaruseeriaaseqassaagut. Systemeqassanngilagut aningaasanik,
aningaasaliinianillu ajattuisumik.

Nalillit Kalaallit Nunaanni pissarsiarinegartut, Kalaallit Nunaanni aamma akileraarutaasarnissaannik
inatsisissatut siunnersuutip pingaarnertut anguniagaanut Demokraatit isumaqgataapput. Kisianni
ataasiaannartumik akileraartinneqartarnissaq tunngaviusumik tunngaviusariagarpoq,
akileraartinnegarnerlu naleqquttumik, paasiuminartumillu tunngavegarluni.

§ 38-ssatut siunnersuutigineqartoq suleriaatsimi naleqqunnerulersillugu, inuussutissarsiutillillu mikinerusut
naleqqutinngitsumik sakkortuumik eqgortussanngornagit, § 38-ssatut siunnersuutiginegartup

iluarsiissutegarfiginissaanut tunngavissagarsoraarput. Maani akileraarutitigut soqutigisat illersorlugit,
ilutigisaanillu suliffegarfiit aningaasaliinissamut aamma ineriartortitsinissamut periarfissillugit
aaqqiissutissamik nassaartogarsinnaassaaqg.

Tamanna pillugu Demokraatit kajumissaarutigissavaat siunnersuutip ataatsimiititaliami
oqgaluuserinegarnerani peqgissaarullugu misissorneqassasoq, taavalu Naalakkersuisut, inuussutissarsiutillit,
kukkunersiuinermik suliagarfiup, aningaaseriviit, soqutigisaqaqatigiillu attuumassuteqartut allat
suleqgatigalugit tamanut naleqquttumik aaqqiissutissamik ujartuisoqassasoq. Malittarisassanik
aningaasatigut illersorneqarsinnaasunik, inuussutissarsiutitigullu piujuarsinnaasunik
malittarisassagalernissarput pingaarutegarpoq.

Akileraaruseeriaaseq naapertuilluartoq, siumut ilisimariigaq, paasiuminartorlu kissaatigaarput. Systemi
siunissami suliffissanik pilersitsinissamut piumassuseerutsitsinani, inuiaqatigiit soqutigisaannik illersuisoq.

Taamatut oqaaseqarlunga Demokraatit innersuussutigaat, siunnersuut Aningaasagarnermut
Akileraartarnermullu Ataatsimiititaliami nangillugu ogaluuserineqartussanngorlugu
ingerlateqginneqassasoq, inatsillu naleqqutilerniassammat, ogimaaqatigiilerniassammat, siunissamullu
qgulakkeernegarniassammat ataatsimiititaliami oqaluuserineqarnera pisariagartumik iluarsiissutissat
iluarsineqarnissaannik kingunegassasoq naatsorsuutigilluinnarlutigu.

